
		নেভিগেশ্যনলৈ যাওক
		সন্ধানলৈ যাওক
		এই পৃষ্ঠাটোৰ মুদ্ৰণ সংশোধন কৰা হৈছে
 


মহাপ্ৰয়াণৰ যাত্ৰী





( গীত )






 (১)

মহাপ্ৰয়াণৰ যাত্ৰী হেৰা,

 মই মহাপ্ৰয়াণৰ যাত্ৰী। 

লগত মাথো সমল মোৰ

 ভকতিৰ জোলোঙা এটি। 



 (২)

জ্ঞান জ্ঞান কৰি ফুৰি

 গোৱালোঁ জীৱন ঘূৰি ঘূৰি,

জ্ঞানৰ নাপালো উৱাদিহ,

 গোটালো খোলাকুটি। 



 (৩)

সঙ্কটময় বাটত মোৰ

 শতৰু সকলোবোৰ,

লগৰীয়া কোনো নাই,

 পৰিছো খাই উজুটি। 



 (৪)

ধৰ্ম্মৰ নাগপাশ জৰী,

 কোনে কৰে তুৰিমুৰি?

যত আঁটে তত যায় 

 দূৰ হৈ মুকুতি॥

		 এই পৃষ্ঠাটো শেষবাৰৰ কাৰণে ৭ আগষ্ট ২০২১ তাৰিখে ১৯:১৯ বজাত সলনি কৰা হৈছিল।

